
[bookmark: _GoBack]«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հհանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու և Աշխատանքի և սոցիալական հարցերի նախարարությանը գումար հատկացնելու մասին»  ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
«Հայաստանի Հանրապետության 2022 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման նպատակը «Մինչև 2 տարեկան երեխայի խնամքի նպաստ» 12001 և «Երեխայի ծննդյան միանվագ նպաստ» 12002 միջոցառումների գծով 2022 թվականի նոյեմբեր ամսվա ծախսերի ֆինանսավորման համար անհրաժեշտ միջոցների հատկացման ապահովումն է միջոցառման տարեկան գումարն ավելացնելու միջոցով:

2. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության 2022 թվականի պետական բյուջեով այսուհետ՝ Բյուջե նախատեսված Միասնական սոցիալական ծառայության միջոցով իրականացվող 1068 ծրագրի 12001 «Մինչև 2 տարեկան երեխայի խնամքի նպաստ» միջոցառման համար հատկացված  տարեկան գումարը չի բավականացնում նոյեմբեր ամսվա ծախսերի ֆինանսավորման համար։
		«Մինչև 2 տարեկան երեխայի խնամքի նպաստ» միջոցառման գծով նախատեսված տարեկան ծախսն իրականացվել է 9 ամսում: 
		Հոկտեմբեր ամսվա վճարումն ապահովելու նպատակով շրջանառվել է նախագիծ (Ֆինանսների նախարարության կարծիքին է ուղարկվել 22.09.2022 թիվ ՄՆ//24045-2022 գրությամբ), որով առաջարկվում էր 4-րդ եռամսյակում միջծրագրային տեղաշարժերի միջոցով միջոցառմանը հատկացնել  3,817,500.0 հազար դրամ գումար՝ ՀՀ կառավարության պահուստային ֆոնդի միջոցների հաշվին, որը սակայն մերժվել է ՀՀ ֆինանսների նախարարության կողմից (30.09.2022 թիվ 01/8-3/16912-2022 գրություն):
		Հաշվի առնելով ժամկետների սղությունը, խնդրի ժամանակավոր լուծման համար, հոկտեմբեր ամսվա խնամքի նպաստի վճարումն ապահովելու նպատակով թիվ 31 ծանուցմամբ «Երեխայի ծննդյան միանվագ նպաստ» միջոցառումից դեկտեմբեր ամսվա համար կանխատեսվող ծախսի չափով՝ 1.0 մլրդ դրամ տեղափոխվել է «Մինչև 2 տարեկան երեխայի խնամքի նպաստի տրամադրում» միջոցառում։ Այս մասին Ֆինանսների նախարարությանը տեղեկացվել է 05.10.2022 թիվ  ՄՆ//25141-2022 գրությամբ։ 
		Ֆինանսների նախարարության մասնագետների բանավոր տեղեկացմամբ պարզ դարձավ, որ վերոնշյալ ծանուցմամբ կատարված տեղաշարժը չի համապատասխանում բյուջետային օրենսդրությանը, քանի որ առաջ է բերում արդյունքային ցուցանիշների  փոփոխություն նվազեցման: Սակայն առաջարկվող Նախագծով արդյունքային ցուցանիշների  փոփոխության ավելացում չի նախատեսվում իրականացնել, հաշվի առնելով 9 ամսվա փաստացի ստացողների  թվաքանակի դինամիկան:
		Սա նշանակում է, որ անհրաժեշտություն է առաջացել հատկացնել միջոցներ «Մինչև 2 տարեկան երեխայի խնամքի նպաստ» միջոցառմանը 2022 թվականի նոյեմբեր ամսվա, իսկ «Երեխայի ծննդյան միանվագ նպաստ» միջոցառմանը՝ նոյեմբեր ամսվա ծախսերը կատարելու համար։ 
Նախագծով առաջարկվում է․ ավելացնել 1068 «Ժողովրդագրական վիճակի բարելավում» ծրագրի  «Մինչև 2 տարեկան երեխայի խնամքի նպաստ» 12001 միջոցառման և 1068 «Ժողովրդագրական վիճակի բարելավում» ծրագրի  «Երեխայի ծննդյան միանվագ նպաստ» 12002 միջոցառման գծով ծախսերը:
Սոցիալական ապահովության առանձին միջոցառումների գծով լրացուցիչ ֆինանսավորման գումարները գնահատվել են 2022 թվականի նոյեմբերի 18-ի դրությամբ առկա փաստացի տվյալներով։ 

· 1068 « Ժողորդագրական վիճակի բարելավում» ծրագրի․
· «Մինչև 2 տարեկան երեխայի խնամքի նպաստ» 12001 միջոցառում․
	Միջոցառման իրականացման համար անհրաժեշտ 1,369,940.0 հազար դրամը բավարարելու է նոյեմբերի խնամքի գումարին՝ ամբողջությամբ, իսկ դեկտեմբերի համար հարկ կլինի հատկացնել ևս 1.4 մլրդ դրամ։

· «Երեխայի ծննդյան միանվագ նպաստ» 12002 միջոցառում․
	Միջոցառման իրականացման համար անհրաժեշտ	630,060.0 հազար դրամը բավարարելու է 17.11.2022 դրությամբ ձևավորված հայտերը ֆինանսավորելու համար։  Նոյմբերի 2-րդ կեսի և դեկտեմբերի համար հարկ կլինի հատկացնել շուրջ 2.0 մլրդ դրամ։
		Այսպիսով, առաջարկվում է հիմնականում ավելացնել 1068 ծրագրի 12001 և 12002 միջոցառումների գծով նախատեսված ծախսերը՝ 2,000,000.0 հազար դրամի չափով՝ նոյեմբեր ամսվա ծախսերը՝ խնամքի նպաստի դեպքում ամբողջությամբ, իսկ երեխայի ծննդյան միանվագ նպաստի դեպքում մասնակի ֆինանսավորելու համար:

3. Առկա խնդրի առաջարկվող լուծումը
 	Հաշվի առնելով վերոնշյալը` առաջարկվում է ընդունել Հայաստանի Հանրապետության  2022 թվականի պետական բյուջեի մասին» օրենքում վերաբաշխում և ՀՀ կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը:
	
4. Կարգավորման առարկան
ՀՀ 2022 թվականի պետական բյուջեով նախատեսված 1068 ծրագրի «Մինչև 2 տարեկան երեխայի խնամքի նպաստ» 12001 և  «Երեխայի ծննդյան միանվագ նպաստ» 12002 միջոցառումների գծով ծախսերը (համապատասխան պետական նպաստները) նոյեմբերին ամսին պատշաճ, ժամանակին կատարումը։

5. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կապահովվի խնամքի նպաստի դեպքում՝ ամբողջությամբ, իսկ երեխայի ծննդյան միանվագ նպաստի դեպքում՝ մասնակի վճարումը:
«Հայաստանի Հանրապետության 2022 թվականի պետական բյուջեում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. Ծրագրի 4.6-րդ կետի ոլորտային և/կամ այլ ռազմավարությունների հետ․ այն ընդունվում է  նպաստների ընթացիկ ամիսների  անխափան վճարումը ապահովելու համար:
1

